
Estimadas e estimados colegas: 

Esta circular ten como finalidade presentar os cambios que anunciamos xa o curso pasado e que 
responden aos acordos de harmonización acadados nas reunións mantidas con representantes 
dos outros distritos universitarios. Eses acordos implican algúns axustes no modelo de exame, 
nomeadamente na estrutura, que detallamos a continuación. 

As obras de lectura obrigatoria continúan a ser as mesmas. 

O exame terá a seguinte estrutura: 

Bloque 1. Comprensión e expresión escrita (4 puntos) 
Pregunta 1. Tres apartados obrigatorios 

a) Tema do texto (1 punto) 
b) Resumo (1 punto) 
c) Comentario crítico (2 puntos) 

Bloque 2. Reflexión lingüística (3 puntos) 
Pregunta 2. Tres apartados (1 punto cada apartado). Un deles, como mínimo, versará sobre 
sintaxe e será obrigatorio. Os outros dous serán escollidos entre tres propostas relacionadas cos 
diferentes contidos do bloque de Lingua (que poden consultarse nas orientacións).  

Bloque 3. Educación literaria (3 puntos) 
Pregunta 3 (obra lida). Dous apartados, para escoller un (1,5 puntos). Formularanse tres 
preguntas breves sobre o fragmento proposto. Ditas preguntas terán como obxectivo que o 
alumnado demostre que leu e comprendeu a obra e estarán encadradas nos temas establecidos 
nas últimas convocatorias. 

Pregunta 4 (historia da literatura). Dous apartados, para escoller un (1,5 puntos). Os enunciados 
das preguntas estarán centrados nas características visibles no fragmento proposto que 
permitan adscribilo a unha época ou movemento literario concreto (ou a un autor, no caso dos 
temas concretos que non se refiren a movementos ou épocas). 

 

CONSIDERACIÓNS FINAIS 

1. Como en anos anteriores, é vontade do grupo de traballo a de manternos en 
permanente contacto co profesorado da materia. Agradecemos que o profesorado faga a súas 
consultas desde o seu correo oficial e que nos indique o seu centro de traballo. 

2. Recomendamos encarecidamente que lean con detemento o documento de 
orientacións publicado xunto con esta circular e tamén o modelo de exame que propoñemos. 

3. Non mantemos correspondencia coas alumnas ou alumnos. O alumnado debe dirixir as 
súas dúbidas ao profesorado dos centros nos que cursa 2º de bacharelato ou no que se matricula 
para as probas.  

